
Inatsisartut Suleriaasianni § 36, imm. 1 naapertorlugu Naalakkersuisunut apeqqut 
imaattoq matumuuna saqqummiuppara:

1. Naalakkersuisut Great Greenland A/S-ip puisit amiinik tunisaqarsin-
naannginnera aallavigalugu, Aalisarnermut, Piniarnermut Nunaleriner-
mullu Naalakkersuisup paasissutissiinera tunngavigalugu, Kina-miut 
Russillu puisit amiinik pisiniaraluarsimanerat pillugu Great Greenland A/
S-ip siulersuisui apeqquteqarfigisimanerpaat?

2. Naalakkersuisut Great Greenland A/S-ip siulersuisuisa nutaanik 
taarsernissaat isumaliuutigaat? 

(Inatsisartunut ilaasortaq Ane Hansen, Inuit Ataqatigiit)

Tunngavilersuut
Aalisarnermut, Piniarnermut Nunalerinermullu Naalakkersuisup KNR-ikkut, 18. marts 
2009 ”Nunarput ullumi”-mi Great Greenland A/S-ip puisit amiinik 160.000-inik tunisa-
qarsinnaannginnera pillugu Great Greenland A/S-ip pisortaanik sullarlunneraanera 
aallaavigalugu Naalakkersuisup oqaatigaa, puisit amiinik Kina-miut Russillu piserusussi-
magaluartut. Tamanna pillugu Nalakkersuisup ilisimalersimasani pillugit Great Greenland 
A/S-imi siulersuisui attavigisimanerlugit, Greeat Greenland A/S-imi pisortaq selskab-ip 
siulersuisuinit atorfinitsinneqartarmat, taannalu suliniuteqarsimanngippat, tulluartuu-
tippara selskab-ip siulersuisui ”piginnittunit” saaffigineqartariaqaraluartut.

Selskab-imi pisortap sullerlunneragaanerata atorfinitsissunit, tassalu selskab-ip 
siulersuisuinit, isiginngitsuusaarneqarpat, Naalakkersuisut piartumik qisuariaateqarsima-
sariaqaraluarput, siulersuisut akisussaasut taarserneqarnerannik kinguneqartumik.


